
um frurnvarp til 1 ga um sölu á þjóðjörðinni Núpi í Öxarfitði.

Frumvarp þetta er borið fram eftb' beiðni ábúandans á Núpi, dags. 19. iúní 
þ. á,, herra Nikulásar Vigfússonar, og áskor.m til Alþ'ngis frá hreppsfundi Öxfirð- 
inga, er haidinn var að Skinnastöðmn 18. s. m,

Sú sök liggur til þess, að áskorunum þessum hefir verið beint til a'þmgis, að 
sýslunefndin í Norður-Þingeyjarsýslu hefir synjað ábúanda um mcðmæli með sölu 
jarðarinnar, á fundi 16.—17. maí 1914

Ástæður sýslunefndar gegn sölunni eru þær, að jörð þessari sje „mjög vel í 
steit komið, og hentug til opinberrar notkunar, enda hefir pað verið vilji flestra hjer- 
aðsbúa, að jörðin verði notuð sem læknissetur".

Nefndin hefir ekki getað orðið sammála út af þessu atriði. Sumir nefndar- 
menn telja neitun sýslunefndar jafnan eiga að ráða því, að jörð sje ekki seld, en 
aðrir þeirra telja rjettara að athuga, á hverju neitun sýslunefndar sje bygð, Og hagi 
þingið sjer eftir því, hvort því virðist synjunarástæðan fullgild eða eigi, því að harð'a 
óviðfeldið sje, að gera einstökum leigu'iðum iandssjóðs ókleift að eignast ábýli sín 
meðan lögin um sölu þjóðjarða eru í gild', nema brýna nauðsyn beri til.

Jorðin Núpur bggur á sveitarenda, yst í Öxarfjarðarhreppi, og getur þvi ekki 
komið til almennings-nota sem skólajörð, enda hefir verið synjað um sölu á annari 
þjóðjörð í miðri sveit, af því að augastaður hefir verið hafður á henni til skólaseturs, 

Hitt er rjett, sem sýslunefnd segir, að „það hefir verið vilji flestra hjeraðs- 
búa“, að jörðin yrði notuð sem lœknissetur, og væri það fullgild ástæða til synjunar, 
ef þetta stæði óbreytt. En þessi ástæða er nú fallin burt, sakir þess, að læknissetur 
hefir nú verið reist á hjeraðsins kostnað & annari j'órð, Snartarstöðum, rjett við 
kauptúnið Kbpasker. Húsið er nýtt, og þ.ir sem það er faV við kauptún, þar sem 
mönnum er hentugt að leita læknis um leið og þeir eiga önnur erindi í kaupstaðinn, 
og cins hitt, að simastöð verður sett á Kópasker ekki seinna en að sumri, þá eru 
alls engin líkindi til, að læknissetrið verði flutt frá kauptúni og síma-úöð inn í sveit 
(að Núpi). Slikt væri gagnstætt allri venju og hagsýni.

Meiri hluti nefndarinnar sjer því eígi betur en þessi á>tæða sýslunefndar til 
synjunar á sölu jarðarinnar sje ógild, og eigi ekki að valda því, að abúandanum sje 
Synjað um kaup jörðinni.

Um önnur „almennings not“ af jörðinni, er aftrað geti sölu hennar, er ekki 
að ræða, enda hafa sveitarmenn óskað þess á tveim fundum í vor, að jörðin yrði seld 
ábúanda, með því skilyrði, að sveitinni sje trygður rjettur til 50—100 hesta engis á 
jörðinni árlega gegn hæfilegu gjaldi. Þetta virðist meiri hlutanum mæ'a með því, að 
jörðin sje seld ábúar.da, því að augljóst er af fundaryfiriýsingunmi), að hteppsmenn vilja 
ekki eiga í því, að kaupa jörðina sjalfir og hafa aldrei farið fram á það

Sýslunefndin, eða meiri hluti hennar, virðist hin síðustu árin andstæð þjóð- 
jarðasölu yfir höfuð, eftir því að dæma, hversu hún hefir tekið í sölu sumra jarða í 
Norðu -Þingeyjarsýslu (Sigurðarstaða, Presthóla), og því heldur miklað fyrir sjer þau 
„almennings not", sem orðið gæti af þessari jörð, enda ekki ómögulegt, að ábúanda 
hafi orðið verr til sakir þess, að hann vildi ekki Jeyfa Jæknissetur á jörðinni, þegar 
þess var leitað fyrir nokkrum árum, áður en það varð að ráði að reisa læknisbústað- 
inn annarstaðar.



Á hinn bóginn hafa nokkrar allra bestu þjóðjarðirnar í Norður-Þingeyjarsýslu 
áður verið seldar ábúendum, með gæðakjörum, eins og í öðrum sýslum landsins. 
Þykir oss því rjettast, að eitt sje látið yfir alla ganga, ef það kemur ekki í bága við 
almennings heill.

Það skal tekið fram, að núverandi ábúandi á Núpi hefur verið þar allan sinn 
aldur og þeir faðir hans búið þar um sex tigu vetra. Engjar jarðarinnar hefir hann 
bætt til rnuna með áveitu, og hygst að leggja í meiri kostnað í því skyni, ef hann 
eignaðist jörðina, en það yrði allri sveitinni að gagni, eins og fundargerðir sveitar- 
manna bera vitni um

Meiri hlutinn ræður því deildinni til að samþykkja frv. á þingskjali 58, með 
lítils háttar orðabreyting og ber því fram svofelda

BREYTINGARTILLÖGU:

í stað orðanna í síðari málsgrein: „rjett til engis, fimmtíu til hundrað hesta, 
á jörðinni árlega", 0. s frv. komi:

rjett til alt að hundrað hesta engis á jörðinni árlega, gegn sanngjörnu eftir- 
gjaldi.

Alþingi 29. júlí 1914.

S gurður Gunnarsson, Benedikt Sveinsson,
formaður. skrifari.

Eggert Pálsson.

Minni hlutinn mun gera grein íyrir afstöðu sinni í þessu máli, þegar það 
kemur til umræðu í deildinni.

Pjetur Jónsson. Jóhann Eyjólfsson.


